
(6) Tunjukkilah kami jalan yang lurus.   

  

(7) Iaitu jalan orang-orang yang telah Engkau kurniakan nikmat, bukan jalan 
orang-orang yang telah Engkau murkai, dan bukan pula jalan orang-orang 
yang sesat.  

  

 
 
 
 
(1) SURAH AL-
FATIHAH 
(PEMBUKA) 

Diturunkan di Mekah 
 
 
(1) Dengan nama Al-
lah, Yang Maha Pem-
urah, lagi Maha Men-
gasihani.   

  

(2) Segala puji bagi 
Allah, Tuhan semua 
alam.   

  

(3) Yang Maha Pemu-
rah, lagi Maha Men-
gasihani.   

  

(4) Yang Menguasai 
Hari Pembalasan 
(Hari Akhirat).   

  

(5) Hanya Engkaulah 
(Ya Allah) yang kami 
sembah, dan hanya 
kepada Engkaulah ka-
mi memohon perto-
longan.  

(2) SURAH AL-
BAQARAH 
(SAPI BETINA) 

Diturunkan di Madinah 
 

(1) Alif, Laam, Miim.  

 

(2) Inilah Kitab (Al-
Qur'an), (yang) tiada 
sebarang keraguan di 
dalamnya, petunjuk 
bagi orang-orang yang 
bertaqwa.  

 

(3) Iaitu orang-orang 
yang beriman kepada 
perkara-perkara yang 
ghaib, dan mendirikan 
solat serta 
mendermakan 
sebahagian daripada 
rezeki yang Kami 
berikan kepada 
mereka.  

 

(4) Dan orang-orang 
yang beriman kepada 
kitab (Al-Quran) yang 
diturunkan kepadamu 
(wahai Muhammad), 
dan juga (kitab-kitab) 
yang diturunkan 
sebelum engkau, serta 
mereka yang yakin 
akan (wujudnya) Hari 
Akhirat. . 
 

(5) Mereka itulah yang mendapat petunjuk daripada Tuhan mereka, dan 
merekalah orang-orang yang berjaya.  



 

(6) Sesungguhnya, orang-
orang kafir, sama sahaja bagi 
mereka, sama ada engkau 
berikan amaran kepada 
mereka atau tidak, mereka 
(tetap) tidak akan beriman.  
 
(7) Allah telah mengunci 
hati serta pendengaran 
mereka, dan pada penglihatan 
mereka (pula) ada penutup; 
dan bagi mereka ini disediakan 
azab seksa yang amat besar.  
 
(8) Dan dalam kalangan 
manusia (golongan yang 
munafik) ada yang berkata: 
òKami telah beriman kepada 
Allah dan kepada Hari 
Akhirat;ó padahal mereka 
sebenarnya tidak beriman.  
 
(9) Mereka hendak 
memperdayakan Allah dan 
orang-orang yang beriman, 
padahal mereka hanya 
memperdayakan diri mereka 
sendiri, sedangkan mereka 
tidak menyedarinya.  
 
(10) Dalam hati mereka 
terdapat penyakit (syak dan 
hasad dengki), maka Allah 
menjadikan penyakit mereka 
itu lebih parah; dan mereka 
mendapat azab yang pedih 
disebabkan kebohongan 
mereka.  
 
(11) Dan apabila dikatakan 
kepada mereka: "Janganlah 
buat kerosakan di bumi", 
mereka menjawab: 
"Sesungguhnya, kami hanya 
mahu membuat kebaikan!"  
 
(12) Ketahuilah, bahawa 
sesungguhnya mereka itulah 
orang-orang yang membuat 
kerosakan, tetapi mereka 
tidak menyedarinya.  
 
(13) Dan apabila dikatakan 
kepada mereka: "Berimanlah 
sebagaimana orang-orang lain 
telah beriman". Mereka 

menjawab: "Adakah patut kami beriman sebagaimana berimannya orang-orang bodoh itu?" 
Ketahuilah, sesungguhnya mereka itulah orang-orang yang bodoh, tetapi mereka tidak 
mengetahuinya.  
 
(14) Dan apabila mereka bertemu dengan orang-orang yang beriman, mereka berkata: "Kami 
beriman," dan apabila mereka bersendirian dengan orang-orang yang jahat di kalangan kaum 
mereka, mereka berkata: "Sesungguhnya kami tetap bersama kamu, sebenarnya kami hanya 
berolok-olok".   
 
(15) Allah akan membalas olok-olokan mereka, dan membiarkan mereka meraba-raba dalam 
kesesatan mereka.  
 
(16) Mereka inilah orang-orang yang menjual hidayah untuk mendapatkan kesesatan; namun 
perniagaan mereka itu tidak membawa keuntungan, malah mereka kehilangan hidayah.  

(17) Keadaan mereka 
(golongan yang munafik) itu 
samalah seperti orang yang 
menyalakan api; ketika 
cahaya api menerangi 
keadaan sekelilingnya, (tiba
-tiba) Allah melenyapkan 
cahaya tersebut, lalu 
membiarkan mereka dalam 
gelap-gelita.  Lantas 
mereka tidak dapat melihat 
(sesuatu pun).  
 
(18) (Mereka seolah-olah) 
pekak, bisu dan buta; maka 
(dengan sebab itu) mereka 
tidak dapat kembali 
(kepada kebenaran).  
 
(19) Atau mereka itu 
umpama (orang-orang yang 
ditimpa) hujan lebat dari 
langit, yang disertai 
kegelapan dan guruh serta 
kilat. Mereka 
menyumbatkan jari-jari 
mereka ke dalam telinga 
mereka agar tidak 
mendengar (bunyi) 
dentuman guruh, kerana 
mereka takut akan mati. 
Dan Allah menyelubungi 
orang-orang kafir itu (dalam 
pengetahuan dan 
kekuasaanNya).  
 
(20) Kilat itu hampir 
meragut penglihatan 
mereka; setiap kali kilat itu 
memancarkan (cahaya) 
untuk mereka, mereka 
berjalan dalam cahayanya, 
dan apabila gelap 
menyelubungi mereka, 
berhentilah mereka. Dan 
sekiranya Allah 
menghendaki, nescaya Dia 
hilangkan pendengaran dan 
penglihatan mereka. 
Sesungguhnya, Allah Maha 
Berkuasa atas tiap-tiap 
sesuatu.  
 
(21) Wahai sekalian 
manusia, sembahlah Tuhan 
kamu yang telah 
menciptakan kamu dan orang-orang yang terdahulu daripada kamu, supaya kamu (menjadi orang
-orang yang) bertaqwa. 
 
(22) (Dialah) yang menjadikan bumi ini untuk kamu sebagai hamparan, dan langit sebagai 
bumbung; dan Dia turunkan air hujan dari langit, lalu Dia keluarkan dengan air itu buah-buahan 
yang menjadi rezeki bagi kamu. Maka janganlah kamu mengadakan bagi Allah sebarang sekutu 
sedangkan kamu semua mengetahui (keesaan Allah). 
 
(23) Dan jika kamu dalam keraguan tentang apa yang Kami telah turunkan kepada hamba kami 
(Muhammad), maka cuba datangkan satu surah yang sebanding dengan Al-Qur'an itu, dan 
panggillah penolong-penolong kamu selain dari Allah, jika betul kamu orang-orang yang benar. 
 
(24) Maka kalau kamu tidak dapat membuatnya, dan sudah tentu kamu tidak akan dapat 
membuatnya, maka peliharalah diri kamu dari api neraka yang bahan-bahan bakarnya adalah 
manusia dan batu. Dia disediakan untuk orang-orang kafir. 

(25) Dan berilah khabar 
gembira kepada orang-orang 
yang beriman dan beramal 
soleh, sesungguhnya untuk 
mereka syurga-syurga yang 
mengalir di bawahnya 
beberapa sungai; tiap-tiap 
kali mereka diberikan satu 
pemberian dari sejenis buah-
buahan syurga itu, mereka 
berkata: "Inilah yang telah 
diberikan kepada kami 
dahulu"; dan mereka 
diberikan rezeki itu yang 
sama rupanya (tetapi 
berlainan hakikatnya), dan 
untuk mereka dalam syurga 
itu pasangan-pasangan yang 
sentiasa bersih suci, sedang 
mereka pula kekal di 
dalamnya. 
 
(26) Sesungguhnya Allah 
tidak malu membuat 
perumpamaan apa sahaja, 
(seperti) nyamuk hingga ke 
suatu yang lebih besar 
daripadanya. Adapun orang-
orang yang beriman maka 
mereka akan mengetahui 
bahawa perbandingan itu 
benar dari Tuhan mereka; 
dan adapun orang-orang 
kafir pula maka mereka akan 
berkata: "Apakah tujuan 
Allah membuat 
perumpamaan ini?" 
(Jawabnya): Banyak orang 
disesatkan Allah dengannya 
(perumpamaan itu) dan 
banyak pula yang diberi 
pretunjuk dengannya; dan 
Allah tidak akan menjadikan 
sesat dengannya melainkan 
orang-orang yang fasik.  
 
(27) (Iaitu) orang-orang 
yang mencabuli perjanjian 
Allah sesudah 
diperteguhkannya, dan 
memutuskan perkara yang 
disuruh Allah supaya 
diperhubungkan, dan mereka 
pula membuat kerosakan dan 
bencana di muka bumi. 
Mereka itu adalah orang-

orang yang rugi. 
 
(28) Bagaimana kamu tergamak kufur (mengingkari) Allah padahal kamu dahulunya mati (belum 
lahir), kemudian Dia menghidupkan kamu, kemudian Dia mematikan kamu, kemudian Dia 
menghidupkan kamu kembali; kemudian kamu dikembalikan kepadaNya.  
 
(29) Dialah (Allah) yang menciptakan untuk kamu segala yang ada di bumi, kemudian Dia 
menuju (dengan kehendakNya) ke arah langit, lalu dijadikannya tujuh langit, dan Dia Maha 
Mengetahui akan tiap-tiap sesuatu. 

(30) Dan ketika Tuhanmu 
berfirman kepada para 
malaikat: "Sesungguhnya 
Aku hendak menjadikan 
seorang khalifah di bumi". 
Mereka bertanya: "Adakah 
Engkau hendak menjadikan 
makhluk yang akan 
membuat bencana 
didalamnya dan 
menumpahkan darah, pada 
hal kami sentiasa 
bertasbih dengan 
memujiMu dan 
mensucikanMu?" Tuhan 
berfirman: "Sesungguhnya 
Aku mengetahui akan apa 
yang kamu tidak 
mengetahui". 
 
(31) Dan Allah telah 
mengajarkan Adam akan 
segala nama benda-benda 
kesemuanya, kemudian 
ditunjukkannya kepada 
para malaikat lalu Dia 
berfirman: "Terangkanlah 
kepadaKu nama benda-
benda ini semuanya, jika 
kamu golongan yang 
benar". 
 
(32) Para malaikat 
menjawab: "Maha Suci 
Engkau (Ya Allah), Kami 
tidak mempunyai 
pengetahuan selain 
daripada apa yang Engkau 
telah ajarkan kepada 
kami; sesungguhnya 
Engkau jualah Yang Maha 
Mengetahui, lagi Maha 
Bijaksana". 
 
(33) Allah berfirman: 
"Wahai Adam! 
Terangkanlah nama (benda
-benda ini) semua kepada 
mereka". Maka setelah 
Adam menerangkan nama 
benda-benda itu kepada 
mereka, Allah berfirman: 
"Bukankah Aku telah 
katakan kepada kamu, 
bahawasanya Aku 
mengetahui segala rahsia 
langit dan bumi, dan Aku 
lebih mengetahui apa yang kamu zahirkan dan apa yang kamu sembunyikan". 
 
(34) Dan ketika Kami berfirman kepada malaikat: "Sujudlah (beri hormat) kepada Adam". Lalu 
mereka sekaliannya sujudlah (memberi hormat) melainkan Iblis; Dia enggan dan takbur, dan Dia 
adalah daripada golongan yang kafir. 
 
(35) Dan Kami berfirman: "Wahai Adam! Tinggallah engkau dan isterimu dalam syurga, dan 
makanlah kamu berdua daripadanya sepuas-puasnya apa sahaja kamu berdua sukai, dan 
janganlah kamu hampiri pokok ini; (jika kamu menghampirinya) maka kamu berdua akan menjadi 
daripada golongan orang-orang yang zalim". 
 
(36) Lalu Syaitan menggelincirkan mereka berdua dari syurga itu dan mengeluarkan mereka 
berdua dari (ni'mat) yang mereka berdua telah berada di dalamnya. Dan Kami berfirman: 
"Turunlah kamu semua, sebahagian dari kamu menjadi musuh kepada sebahagian yang lain; dan 
bagi kamu tempat kediaman di bumi, serta mendapat kesenangan hingga ke suatu masa (mati)". 
 
(37) Kemudian Adam menerima dari Tuhannya beberapa kalimah (kata-kata pengakuan taubat 
yang diamalkannya), lalu Allah menerima taubatnya; sesungguhnya Allah, Dialah yang Maha 
Penerima taubat, lagi Maha Mengasihani. 

(38) Kami berfirman lagi: 
"Turunlah kamu semuanya 
dari syurga itu. Kemudian 
jika datang kepada kamu 
petunjuk dariKu (melalui 
rasul-rasul dan kitab-kitab 
yang diturunkan), maka 
sesiapa yang mengikuti 
petunjukKu itu maka mereka 
tidak akan berasa ketakutan 
dan mereka pula tidak akan 
berdukacita". 
 
(39) Dan orang-orang kafir 
dan mendustakan ayat-ayat 
Kami, mereka itu adalah ahli 
neraka, mereka kekal di 
dalamnya. 
 
(40) Wahai Bani Israel! 
Ingatlah akan segala niõmat 
yang telah Aku berikan 
kepada kamu, dan 
sempurnakanlah perjanjian 
(kamu) denganKu, nescaya 
Aku sempurnakan 
perjanjianKu dengan kamu; 
dan kepada Akulah sahaja 
hendaklah kamu merasa 
gerun takut. 
 
(41) Dan berimanlah dengan 
apa yang Aku telah turunkan 
yang mengesahkan benarnya 
(Kitab) yang ada pada kamu, 
dan janganlah kamu menjadi 
orang-orang yang mula-mula 
mengengkarinya; dan 
janganlah pula kamu 
menukar ayat-ayatKu dengan 
harga yang rendah, dan 
kepada Akulah sahaja 
hendaklah kamu bertaqwa. 
 
(42) Dan janganlah kamu 
campur-adukkan yang benar 
itu dengan yang salah, dan 
kamu sembunyikan yang 
benar itu pula padahal kamu 
semua mengetahuinya. 
 
(43) Dan dirikanlah solat 
dan keluarkanlah zakat, dan 
ruku'lah bersama-sama 
orang-orang yang ruku'. 
 

(44) Adakah kamu menyuruh manusia berbuat kebaikan sedangkan kamu lupa akan diri kamu 
sendiri; padahal kamu membaca Kitab (Taurah)? Tidakkah kamu berakal?  
 
(45) Dan mintalah pertolongan dengan kesabaran dan solat. Dan sesungguhnya solat itu amatlah 
berat kecuali bagi orang-orang yang khusyu'. 
 
(46) (Iaitu) mereka yang yaqin bahawa mereka akan menemui Tuhan mereka, dan bahawa 
mereka akan kembali kepadaNya. 
 
(47) Wahai Bani Israel! Ingatlah akan ni'matKu yang Aku telah kurniakan kepada kamu, dan 
bahawasanya Aku telah melebihkan (nenek-moyang) kamu (yang ta'at dahulu) atas orang-orang 
(yang ada pada zamannya). 
 
(48) Dan takutlah kamu akan hari (akhirat), yang mana seseorang itu tidak dapat melepaskan 
orang lain (yang berdosa) sedikitpun (dari balasan azab), dan tidak diterima syafa'at 
daripadanya, dan tidak pula diambil daripadanya sebarang tebusan; dan mereka (yang bersalah 
itu) tidak akan diberi sebarang pertolongan. 

(49) Dan ketika Kami 
(Allah) selamatkan kamu 
dari Fir'aun dan orang-
orangnya, yang 
menimpakan seburuk-buruk 
seksaan ke atas kamu; 
mereka menyembelih anak-
anak lelaki kamu; dan 
membiarkan hidup anak-
anak perempuan kamu; dan 
dalam peristiwa tersebut 
terkandung cubaan yang 
besar dari Tuhan kamu. 
 
(50) Dan ketika Kami 
belahkan laut untuk kamu 
lalui (kerana melarikan diri 
dari Fir'aun), maka Kami 
selamatkan kamu dan Kami 
tenggelamkan Fir'aun 
bersama-sama tenteranya, 
sedang kamu semua 
menyaksikannya. 
 
(51) Dan ketika Kami 
berjanji kepada Musa 
(untuk memberi Taurat 
kepadanya selepas) empat 
puluh malam. Kemudian 
setelah Dia pergi kamu 
menyembah (patung) anak 
lembu. Dan kamu 
sebenarnya orang-orang 
yang zalim. 
 
(52) Kemudian sesudah itu 
Kami maafkan kesalahan 
kamu, supaya kamu 
bersyukur. 
 
(53) Dan ketika Kami 
berikan kepada Musa Kitab 
(Taurat) dan Al-Furqan 
(yang membezakan antara 
yang benar dengan yang 
salah), supaya kamu 
mendapat petunjuk. 
 
(54) Dan ketika Musa 
berkata kepada kaumnya: 
"Wahai kaumku! 
Sesungguhnya kamu telah 
menganiaya diri kamu 
sendiri dengan sebab kamu 
menyembah (patung) anak 
lembu itu. Maka 
bertaubatlah kamu kepada Tuhan kamu dan bunuhlah diri kamu sendiri. Yang demikian itu lebih 
baik bagi kamu disisi Tuhan kamu, supaya Dia menerima taubat kamu itu. Sesungguhnya Dialah 
Yang Maha Pengampun (Penerima taubat), lagi Maha Penyayang". 
 
(55) Dan ketika kamu berkata: "Wahai Musa! Kami tidak akan beriman kepadamu sehingga kami 
dapat melihat Allah dengan nyata (dengan mata kepala kami)." Maka kerana itu kamu disambar 
petir, sedang kamu semua melihatnya. 
 
(56) Kemudian Kami bangkitkan kamu sesudah kematian kamu mudah-mudahan kamu bersyukur. 
 
(57) Dan Kami telah menaungi kamu dengan awan dan Kami turunkan kepada kamu Manna dan 
Salwa. Makanlah dari makanan-makanan yang baik yang Kami telah kurniakan kepada kamu. Dan 
tidaklah mereka menganiaya Kami, tetapi sebenarnya mereka menganiaya diri mereka sendiri. 

